
Бу уулусса  1956 сыллаахтан И.Е.Винокуров  аатын сүкпүтэ. Ол са³ана   бара  суо³а  5-6 дьиэ баара. Кинилэри барыларын  «Ар³аа ыаллар» диэн ааттыыллара. Сэрии кэннинээ³и сылларга 1955-56 сыллардаахха Карл Маркс аатынан колхозка элбэх саңа дьиэлэр тутулланнар, бөһүөлэк кэңээн испитэ.  Бу сылларга бөһүөлэк тус-туспа уулуссаларга арахсан, араас ааттаммыттара. Үрдүк томтор устун саңа дьиэлэр дэлэйбиттэрэ. Хатың-Арыы нэһилиэгэ биир дойдулаа³а, саха норуотун биир чулуу уола И.Е. Винокуров аатын үйэтитээри бу  кырдалга турар уулуссаны кини аатынан ааттаабыттара.
Бу уулусса³а олорбуттара: А³а дойду сэриититтэн төннөн кэлбит ветераннар – Эверстов Конон Софронович, Винокуров Захар Авксентьевич, Федотов Николай Дмитриевич, Павлов Семен Петрович, колхознай тутуу ветераннара Егор Петрович Неустроев колхоз председателинэн, 1939-41 сылларга райкомун иккис секретарынан үлэлээбитэ, кэлин колхозка ферма сэбиэдиссэйинэн, хонуу биригэдииринэн үлэлээбитэ. 1973-с сыллаахха ыалдьан өлбүтэ. Кини дьиэтэ уонна Евсеев Дмитрий Егорович  колхозка, совхозка биригэдьииринэн, управляющайынан үлэлээбит киһи дьиэтэ. Оройуон биллиилэх механизатора Иванов Иван Данилович уонна Иванов Данил Семенович дьиэлэрэ тураллар.
Винокуров Тимофей кэргэнинээн Михайлова Анна Леонидовналыын олорбут дьиэлэрэ билигин детсад оннугар тутуллан турар дьиэни Иванов Иван Данилович атыылаһан көһөрөн туттубут. Онно аңаарыгар Ивановтар, аңаарыгар Ефимова Евдокия Дмитриевна олорбуттар. Кэлин Анна Леонидовна бу дьиэни Халдеевтарга атыылаабыта.  Кэлин бу дьиэни көтүрбүттэрэ, дьиэ акылаатын түһэрэн баран ситэри туппакка быра³ыллан турар.  
